
1. An Post 

Tá iarratais á lorg ag an gComhairle ó iarrthóirí a bhfuil na cáilíochtaí cuí acu agus a 

bhfuil taithí chuí acu don phost mar Stiúrthóir, Ionad Cultúrtha Réigiúnach (Grád 

VII).  

 

Tá an tIonad Cultúrtha Réigiúnach (ICR), i Leitir Ceanainn, a forbraíodh ag 

Comhairle Contae Dhún na nGall agus a osclaíodh don phobal in 2007, ar cheann de 

na hionaid ealaíon ildisciplíneach, faoi stiúir amharc-ealaíne, is mó in Éirinn. 

Cuireann sé clár uaillmhianach taispeántas agus taibhithe ceolchoirme i láthair ina 

mbeidh ealaíontóirí áitiúla, náisiúnta agus idirnáisiúnta a bhfuil cáil idirnáisiúnta 

orthu, chomh maith le cláir fhairsinge scannán, meáin dhigiteacha, oideachais agus 

for-rochtana.  Cuidíonn sé tuilleadh le healaíontóirí trí chlár leanúnach coimisiún, 

foilseachán agus cónaitheachtaí ealaíontóirí, ar bhonn pearsanta agus ar líne araon.  

I measc na bhféilte a thionscain ICR áirítear Seachtain Thraidisiúnta Leitir Ceanainn 

agus Peirspictíochtaí Saofa agus cuireann an tIonad go mór le cláir d'Fhéile 

bhliantúil na Bealtaine, Cruinniú na nÓg, Féile Ealaíon an Earagail, Oíche Chultúir 

agus Féile Ealaíon & Leabhar Wainfest do Pháistí.   

Cuimsíonn an t-ionad gailearaí ealaíne flaithiúil, céad urláir - ceann de na cinn is mó 

agus is fearr a ceapadh dá leithéid in Iarthuaisceart na hÉireann - halla éisteachta 

ina bhfuil 150 suíochán inghiorraithe agus áiseanna pictiúrlann iomlán, trí 

cheardlann ilfheidhmeacha, sainseomra do mheáin dhigiteacha agus stiúideo 

taifeadta, dhá sheomra bheaga cleachta ceoil agus dhá ghailearaí forhalla. Cuirtear 

clár leanúnach de thaispeántais ealaíne áitiúla, náisiúnta agus idirnáisiúnta i láthair i 

rith na bliana.  

Tá Comhpháirtíocht Oideachais Ceoil Dhún na nGall (DMEP) lonnaithe san ICR agus 

oibríonn an dá eagraíocht go dlúth le chéile, lena n-áirítear comh-chur chun cinn 

chlár ceolchoirme an ICR agus éascú an chláir ceardlann chun dul, mar shampla, le 

sraith cheolchoirmeacha rialta an Music Network. Is ann atá ensembles DMEP 

Ceolfhoireann Óige Dhún na nGall, Ceolfhoireann Earagail Dhún na nGall, 

Ceolfhoireann Groove an Earagail, Cór Sóisearach agus Cór na nÓg agus 

Amhránaithe an Earagail.  

Cé go bhfuil an ICR ar cheann de na hionaid chultúrtha is tábhachtaí san 

Iarthuaisceart, is réimsí suntasacha oibre iad a chomhpháirtíochtaí agus a chlár for-

rochtana, mar atá cláir ar líne agus cláir dhigiteacha. 

Tá straitéis an ICR bunaithe ar straitéis Chomhairle Contae Dhún na nGall agus na 

Comhairle Ealaíon.  Tá an ICR agus a chlár bliantúil maoinithe ag Comhairle Contae 

Dhún na nGall agus ag an Chomhairle Ealaíon le maoiniú breise tionscadail de réir 

mar is cuí agus nuair is cuí.   

Comhairle Contae Dhún na nGall 

 

Tá an tIonad Cultúrtha Réigiúnach ina chuid lárnach de Rannán Cultúir Chomhairle 

Contae Dhún na nGall.  Tá an Rannán Cultúir lonnaithe sa Stiúrthóireacht Tithíochta, 

Chorparáideach agus Chultúir.   

 

Cuimsíonn an Rannán Cultúir an tSeirbhís Leabharlainne, an tSeirbhís Ealaíon, an 

tIonad Cultúrtha Réigiúnach, Seirbhís an Mhúsaeim, an tSeirbhís Cartlainne agus 

Oifig Oidhreachta Chontae Dhún na nGall.  Oibríonn na seirbhísí seo go dlúth le 

chéile agus oibreoidh Stiúrthóir an CC go dlúth leis na Leabharlannaithe 

Sinsearacha, an tOifigeach Ealaíon, Coimeádaí an Mhúsaeim, an Cartlannaí agus an 

tOifigeach Oidhreachta. 

 

Seachadfaidh an ICR tosaíochtaí straitéiseacha na Rannóige Cultúir mar atá leagtha 

amach in Cultúr le Chéile 2022 – 2026, agus beidh ról tábhachtach aige maidir le 

seachadadh Straitéis Chultúir agus Chruthaitheachta Éire Ildánach Dhún na nGall 

2023 – 2027 atá le teacht.  Ós rud é go n-oibríonn an Chomhairle go dlúth le 

Comhairle Chathair Dhoire agus Cheantar an tSratha Báin agus ar bhonn 

trasteorann níos leithne, is bealach tábhachtach oibre é seo freisin don ICR.  

 

Tuairisceoidh an Stiúrthóir do Leabharlannaí an Chontae/Bainisteoir Rannáin Cultúir.  

Déanfaidh an Stiúrthóir ionadaíocht do Leabharlannaí an Chontae/Bainisteoir 

Rannáin Cultúir nuair is cuí agus déanfaidh sé ionadaíocht ar an eagraíocht de réir 

mar is gá. 

 

 

2. Ról, Dualgais & Freagrachtaí 

  

I measc na bhfreagrachtaí agus na ndualgas áirítear iad seo a leanas ach níl siad 

teoranta dóibh: 

 

• Ceannaireacht a thabhairt d'fhorbairt an ICR, a bheartais agus a chláir 

• Bainistiú a dhéanamh ar sheachadadh clár ildisciplíneach ICR lena n-

áirítear seachadadh ar líne 

• Bainistiú a dhéanamh ar fhéilte a thionscnaíonn an ICR agus a threoraíonn 

nó a chuireann le féilte a thionscnaíonn Comhairle Contae Dhún na nGall 

• Clár a sheachadadh i gcomhpháirtíocht le féilte agus le himeachtaí 

seachtracha  

• Bainistíocht laethúil an ICR 

• Comhpháirtíochtaí a chothabháil agus a fhorbairt le raon leathan grúpaí 

agus gníomhaireachtaí ealaíon, pobail agus forbartha, go háitiúil, go 

náisiúnta agus go hidirnáisiúnta. 

• Cáil agus próifíl an ICR a neartú 

• Cuidiú le healaíontóirí agus le cleachtóirí cultúrtha eile 

• Abhcóideacht a dhéanamh agus príomhról a ghlacadh i bhforbairt an 

chultúir i nDún na nGall agus san Iarthuaisceart 

• Tograí tionscadail a fhorbairt agus tionscadail a bhainistiú/a sheachadadh 

• Iarratais ar mhaoiniú a ullmhú go bliantúil chuig an Chomhairle Ealaíon, 

tionscadail, trasteorann agus eile de réir mar is cuí 

• Bainistíocht buiséid 

• Bainistíocht foirne, lena n-áirítear Córas Bainistithe agus Forbartha 

Feidhmíochta (CBFF) agus oiliúint, 

• Cláir agus seirbhísí a chur chun cinn agus a mhargú 

• Suíomh gréasáin an ICR agus láithreáin ghréasáin eile de chuid na 

Comhairle a bhaineann le cultúr a fhorbairt agus a bhainistiú, lena n-

áirítear láithreacht níos leithne ar líne/na meáin shóisialta 

• Beartais agus nósanna imeachta na n-údarás áitiúil a chur i bhfeidhm 

• Comhlíonadh Sláinte agus Sábháilteachta, 

• Bainistíocht foirgníochta, 

• Tuarascálacha a ullmhú agus a sheachadadh de réir mar a éilíonn an 

Chomhairle Contae, an Chomhairle Ealaíon, maoinitheoirí agus daoine eile 

de réir mar is cuí 

• Beartas bailithe ealaíne a fhorbairt agus bailiúchán ealaíne na Comhairle a 

bhainistiú 

• Ionadaíocht a dhéanamh thar ceann an ICR, an Rannáin Chultúir, agus na 

Comhairle de réir mar is gá 

• Aon dualgais eile de réir mar a éilíonn Leabharlannaí/Bainisteoir Rannán 

Cultúir an Chontae. 

 

Ní liosta uileghabhálach é sin de na dualgais go léir a d'fhéadfadh a bheith ann mar 

go n-aithnítear go n-athraíonn poist agus go n-athraíonn siad le himeacht ama. De 

réir mar a athraíonn an earnáil chultúrtha agus timpeallacht na n-údarás áitiúil, 

athróidh riachtanais an phoist fosta. Beidh ar shealbhóir an phoist aon dualgais eile 

a chomhlíonadh suas go dtí an grád don phost a thairgtear de réir mar is gá chun 

cuspóir agus feidhm an phoist a chomhlíonadh. 

 

 

 

3. Cáilíochtaí & Riachtanais an Phoist 

Tá sé dearbhaithe ag an Roinn Tithíochta, Rialtais Áitiúil agus Oidhreachta go 

mbeidh na cáilíochtaí do phost Stiúrthóir Ionad Cultúrtha Réigiúnach mar atá 

leagtha amach thíos: 

(a) Carachtar 

Beidh dea-charachtar ag na hIarratasóirí. 

(b) Sláinte 

Beidh sláinte ag iarratasóirí a thabharfadh le fios go bhfuil siad ábalta seirbhís rialta, 

éifeachtach a chur ar fáil. Iarrfar ar na daoine a cheapfar dul faoi scrúdú leighis arna 

dhéanamh ag Dochtúir Sláinte Cheirde na Comhairle roimh cheapadh. 

(c) Oideachas, Taithí 

Ar an dáta is deireanaí faoinar gá foirmeacha iarratais comhlánaithe a bheith istigh, 

ní mór d’iarrthóirí: 

 

(i) (a)  Grád D (nó pas) ar a laghad a bheith bainte amach acu, ag 

Ardleibhéalnó ag Gnáthleibhéal, sna hábhair i Scrúdú Bunaithe na 

hArdteistiméireachta nó i nGairmchlár na hArdteistiméireachta de chuid 

na Roinne Oideachais lena n-áirítear Gaeilge agus/nó Béarla agus 

ceann amháin díobh seo a leanas: Matamaitic, Cuntasaíocht, 

Eagraíocht Ghnó nó Eacnamaíocht  

 

AGUS 

 

    (b)  Grád C (nó Onóracha) ar a laghad a bheith bainte amach acu i bpáipéir 

ardleibhéil (nó onóracha) i dtrí ábhar sa scrúdú sin (nó dhá ábhar má 

tá Gaeilge agus/nó ceann amháin díobh seo a leanas san áireamh: 

Matamaitic, Cuntasaíocht, Eagraíocht Ghnó nó Eacnamaíocht)  

 

NÓ 

 

(ii) caighdeán inchomórtais a bheith faighte acu i scrúdú coibhéiseach,  

 

NÓ 

 

(iii) cáilíocht triú leibhéal a bheith ina seilbh acu ar chaighdeán céime ar a 

Laghad  

AGUS 

 

(iv) taithí shásúil a bheith acu ar nósanna imeachta riaracháin, lena n-áirítear 

taithí phraiticiúil leordhóthanach in obair de chineál feidhmiúcháin, eagrú 

(d) Scileanna agus taithí inmhianaithe 

 

Léireoidh an t-iarrthóir idéalach an méid seo a leanas:  

 

• eolas agus tuiscint ar dhea-chleachtas idirnáisiúnta i seirbhísí ealaíon nua-

aimseartha; 

• sár-eolas ar bheartas agus ar chleachtas náisiúnta na n-ealaíon; 

• sár-eolas ar bheartais agus ar phleananna áitiúla, lena n-áirítear beartais 

agus pleananna an údaráis áitiúil;  

• tionscnaíocht maidir le comharthaí luatha treochtaí atá ag teacht chun 

cinn a aithint de réir mar a d'fhéadfadh feidhm a bheith acu maidir leis an 

ICR agus/nó leis an earnáil chultúir 

• nuálaíocht i dtéarmaí forbairtí agus treoracha nua a thabhairt isteach agus 

úsáid na meán nua agus na dteicneolaíochtaí éiritheacha 

• samhlaíocht i dtéarmaí cuir chuige mhalartacha i leith tionscadal agus 

réitithe fadhbanna 

• scileanna ceannaireachta agus taithí ar fhoireann a bhainistiú agus a 

spreagadh; 

• scileanna maithe cinnteoireachta;  

• scileanna maithe bainistithe tionscadail; 

• scileanna bainistithe airgeadais lena n-áirítear eolas ar sholáthar;  

• scileanna maithe scríofa tuairiscí; 

• scileanna maithe cumarsáide; 

• scileanna maithe cúraim do chustaiméirí 

• an cumas oibriú chun spriocdhátaí a bhaint amach agus iliomad tascanna 

a láimhseáil go héifeachtach; 

• solúbthacht agus an cumas dul in oiriúint don athrú; 

• scileanna TFC den scoth lena n-áirítear tuiscint mhaith ar ról reatha agus 

ar acmhainneacht teicneolaíochtaí digiteacha amach anseo. 

 

 

 

4. Mionsonraí an Phoist 

(a) Ginearálta 

Is féidir le Comhairle Contae Dhún na nGall painéal d'iarratasóirí cáilithe a chruthú 

ónár féidir folúntais shealadacha a líonadh le linn shaolré an phainéil. 

(b) Promhadh 

Beidh na hiarratasóirí a cheapfar ar promhadh ar feadh tréimhse thosaigh, a 

shocróidh an Chomhairle. 

(c) Luach Saothair 

Is é an scála pá reatha €55,022 ar a laghad go dtí €71,526 ar a mhéad sa bhliain de 

réir Chiorclán EL 01/2023. 

Íocfar na daoine a cheapfar ag an phointe chuí ar an scála tuarastail ar aon dul le 

Ciorclán bainteach na Roinne. 

Tosóidh iontrálaithe úra ag an íosphointe ar an scála. 

(d) Bunáit  

Is é an tIonad Cultúrtha Réigiúnda, i Leitir Ceanainn, an bhunáit don phost mar 

Stiúrthóir Ionad Cultúrtha Réigiúnda.  

 

Beidh roinnt taistil i gceist leis an ról, agus beidh tréimhsí fanachta thar oíche mar 

aon le costais ghaolmhara clúdaithe ag na liúntais chuí i gceist le cuid acu. 

 

(e) Cónaí 

Beidh na daoine a cheapfar ina gcónaí sa cheantar ina mbeidh na dualgais le 

feidhmiú nó faoi fhad réasúnta de. 

 

(f) Uaireanta Oibre 

35 uair an chlog sa tseachtain na gnáthuaireanta oibre a bheidh ag an té a 

cheapfar. Coinníonn an Chomhairle an ceart na huaireanta oibre a athrú ó am go 

chéile. 

 

(g) Riachtanas Tiomána 

Beidh ar Iarratasóirí: 

 

a. Ceadúnas Tiomána chatagóir B iomlán a bheith acu.  

b. A bhfeithicil féin a bheith acu lena úsáid le linn a gcuid dualgas agus is le liúntais 

chuí a chlúdófar na costais bhainteacha. 

 

(h) Coinbhleachtaí Leasa 

 

Ní ghabhfaidh sealbhóir an phoist d'aon slí bheatha shochrach, seachas mar fhostaí 

de chuid údarás áitiúil, a mhéid a dhéanfadh dochar do chomhlíonadh a dhualgas nó 

a dualgas mar fhostaí d'údarás áitiúil nó d'aon slí bheatha a d'fhéadfadh a bheith ar 

neamhréir le leasanna an údaráis áitiúil nó a d'fhéadfadh a bheith ar neamhréir le 

comhlíonadh a dhualgas mar fhostaí de chuid údaráis áitiúil. 

5. Próiseas Earcaíochta 

A. Foirm Iarratais 

• Caithfear iarratais a chur isteach ar an fhoirm iarratais oifigiúil agus 

caithfear gach cuid den fhoirm a chomhlánú. 

• Ná cuir CV isteach le d'iarratas. Ní bhreithneofar ach faisnéis ar an fhoirm 

iarratais, nuair a bheidh oiriúnacht iarratasóra maidir leis an phost á meas. 

• Caithfear iarratais a chur isteach mar iatán r-phoist amháin i bhformáid 

Word nó PDF chuig vacancies@donegalcoco.ie    

• Caithfidh iarratais a bheith faighte againn faoin spriocdháta a shainítear ar 

an fhoirm. 

• Ní dhéanfar aon iarratais atá mall, atá imithe ar strae nó a mbeidh moill 

leo, a mheas ach amháin más féidir fianaise oifigiúil a chur ar fáil a léiríonn 

gur seoladh an t-iarratas laistigh den achar ama.  

 

B. Gearrliostú 

 

Is féidir iarratasóirí a ghearrliostú faoi choinne agallaimh ar bhonn an eolais a 

chuirtear ar fáil. Sa chás go mbeidh gá le beart gearrliostaithe, tionólfar Painéal 

saineolaithe leis na foirmeacha iarratais a scrúdú agus a mheas de réir critéir 

réamhshocraithe, bunaithe ar riachtanais an phoist. Mar sin de, bheadh sé le do leas 

cuntas mion, beacht a thabhairt ar do cháilíochtaí agus do thaithí ar an fhoirm 

iarratais. 

 

Má mheastar, mar gheall ar líon agus caighdeán na n-iarratas a gheofar, gur 

réasúnach gan gach iarratasóir a chur faoi agallamh, ní ghlaofar chun agallaimh ach 

daoine ar dócha go ngnóthódh siad caighdeán ar leor é chun iad a roghnú agus a 

mholadh faoi choinne ceapacháin. 

 

C. Ceart ar Fhaisnéis agus Athbhreithniú 

Tá an Chomhairle tiomanta d'aiseolas agus faisnéis a thabhairt d'iarratasóirí. 

Iarratasóir ar bith ar mian leo, féadann sé/sí a iarraidh go n-athbhreithneofar an 

cinneadh nó an próiseas. Caithfear a leithéid d'iarratas a chur isteach i scríbhinn, ag 

cur in iúl na cúise atá leis an iarratas agus caithfear é seo a chur faoi bhráid na 

Rannóige Acmhainní Daonna, Ionad na dTrí Abhainn, Leifear, Co. Dhún na nGall faoi 

cheann cúig lá ó dháta fógartha cinneadh ábhartha. 

 

mailto:vacancies@donegalcoco.ie

D. Rúndacht 

Faoi réir fhorálacha an Achta um Shaoráil Faisnéise 2014, is faoi rúndacht dhocht a 

phléifear le hiarratais. 

 

E. Eile 

Tá ceapacháin na Comhairle faoi réir seiceálacha sásúla maidir le teistiméireachtaí, 

cáilíochtaí, scrúduithe leighis agus Grinnscrúdú Garda, mar is infheidhme. 

 

F. Cúis Dícháilithe an Chanbhasáil 

Dícháileofar ón phost láithreach iarratasóir ar bith a dhéanann iarracht (nó a 

ndéanann duine iarracht ar a s[h]on) oifigeach de chuid na Comhairle (nó duine a 

ainmníonn sí le hagallamh a chur ar iarratasóirí nó iad a scrúdú) a chanbhasáil nó 

tionchar a imirt air/uirthi ar son an iarratasóra, go díreach nó go hindíreach. 

 

G. An Rialachán Ginearálta maidir le Cosaint Sonraí  

Tá Comhairle Contae Dhún na nGall meáite ar do chuid sonraí pearsanta a chosaint 

agus comhlíonaimid ár gcuid oibleagáidí faoi na hAchtanna um Chosaint Sonraí, 

1988 – 2018, agus faoin Rialachán Ginearálta maidir le Cosaint Sonraí.  

 

• An Bunús ar a bPróiseáiltear do chuid Sonraí Pearsanta  

Is é an bunús ar a bpróiseáiltear do chuid sonraí pearsanta ná d’fhonn d’iarratas ar 

an phost dár chuir tú isteach air le Comhairle Contae Dhún na nGall a phróiseáil faoi 

Théarmaí Acht Fostaíochta (Faisnéis) 1994 agus polasaithe agus gnáthaimh na 

Rannóige Acmhainní Daonna.  

 

Nuair a fhaighimid d’fhoirm iarratais, cruthaímid taifead ríomhaire faoi d’ainm, ina 

mbíonn  

go leor de na sonraí pearsanta a chuir tú ar fáil ar d’fhoirm iarratais.  

Ní úsáidtear an taifead pearsanta seo ach amháin chun d’iarratas a phróiseáil. Tá tú 

i dteideal, in am ar bith, cóip den fhaisnéis faoi dtaobh díot féin, atá á coinneáil ar 

taifead againn, a fháil.  

 

• Comhroinnt na Faisnéise  

Taobh amuigh den fhoireann earcaíochta iomchuí, ní dhéanfar na sonraí ar d’fhoirm 

iarratais a chomhroinnt ach d’fhonn an comórtas ar chuir tú isteach air a chur chun 

cinn in éineacht le Bord gearrliostaithe agus/nó agallaimh ainmnithe. Más amhlaidh, 

i ndiaidh an chomórtais, go gcuirtear ar Phainéal thú agus go dtairgtear post duit, 

beidh na sonraí a chuir tú ar fáil i d’fhoirm iarratais mar chuid den Chomhad 

Pearsanra s’agat.  

De bhreis air sin, sa chás go dtairgfí post duit agus go ndearbhófá ina dhiaidh sin 

gur spéis leat an post, bainfear úsáid as na sonraí ar d’fhoirm iarratais d’fhonn taifid 

seirbhíse agus teistiméireacht fostaíochta a iarraidh.  

 

• Tréimhse Stórála  

Coinneofar d’iarratas go ceann dhá bhliain ó dháta bunaithe an phainéil don phost 

seo. Déanfar iarratais nach gcuirfear ar aghaidh chuig céim an agallaimh a scriosadh 

i ndiaidh an  

chomórtais.  

 

Is féidir teacht ar Ráiteas Príobháideachta Chomhairle Contae Dhún na nGall ag:  

www.donegalcoco.ie 

http://www.donegalcoco.ie/

